
ძალადობის მსხვერპლი ბავშვებისთვის ფსიქოლოგიურ-სოციალური მომსახურების ცენტრის კონცეფციაზე მომუშავე უწყებათაშორისი სამუშაო ჯგუფის სხდომა 
04/03/2020

შეხვედრის ოქმი

დღის წესრიგი

	15:30 – 15:35
	შეხვედრის გახსნა: 
· ანა ბუჩუკური, სხდომის თავმჯდომარე
· მილენა ჰარიზანოვა, ბავშვთა დაცვის პროგრამის ხელმძღვანელი (UNICEF)

	15:35 – 16:05
	პრეზენტაცია Barnahus-ის მოდელის შესახებ:
· Ann Lind-Liiberg 

	16:05 – 16:20
	დისკუსია, კითხვები/პასუხებ

	16:20 – 16:30
	სამუშაო ჯგუფის უახლოესი გეგმები




















ძირითადი საკითხები
1. პრეზენტაცია Barnahus-ის მოდელის შესახებ 
პრეზენტაცია Barnahus-ის მოდელის შესახებ ესტონეთიდან მოწვეულმა ექსპერტმა Ann Lind-Liiberg-მა გააკეთა. Ann Lind-Liiberg-ი შეხვედრაზე ორ ორგანიზაციას: „ბავშვთა კეთილდღეობის კავშირსა“ და „ბარნაჰუს ესტონეთს“ (ესტონეთის სოციალური დაცვის სამსახურის ეგიდის ქვეშ მოქმედი ორგანიზაცია) წარმოადგენდა. ქალბატონი ანას თქმით, ესტონეთმა ბარნაჰუსის საჭიროება დაახლოებით 4-5 წლის წინ აღმოაჩინა - მიუხედავად იმისა, რომ ქვეყანას ჰქონდა კარგად გამართული საპოლიციო სისტემა, მუნიციპალურ დონეზე ბავშვთა მხარდამჭერი სააგენტოები და სტრუქტურები, პრობლემასთან გასამკლავებლად სისტემის არსებული ფორმა საკმარისი არ იყო. აღმოჩნდა, რომ ესტონეთს ჰქონდა სპეციალიზებული ექიმებისა და პედიატრების დეფიციტი, რაც ბარნაჰუსის ტიპის მოდელის სწრაფ ადაპტირებას ართულებდა. იმ პერიოდში მოდელი არსებობდა მხოლოდ ისლანდიაში, მოგვიანებით, ძალიან მცირე დროში, ის პოპულარული გახდა ჩრდილოეთის ქვეყნებში. ამის შემდეგ გადაწყდა, რომ ესტონეთში მსგავსი ტიპის სოციალური მოდელი უნდა დანერგილიყო. სოციალურმა მოდელმა უზრუნველყო ბარნაჰუსის ურღვევი წესები და მკაცრი სისტემა.  ბარნაჰუსის მთავარი პრინციპი ბავშვისთვის საჭირო ყველა მომსახურების ერთ სივრცეში მოქცევაა. ყველა გამოყენებული მეთოდიც უნდა იყოს ან ფაქტებზე დაფუძნებული ან შეფასებადი. ყველაფერი ეს მორგებული უნდა იყოს მსხვერპლი ბავშვის საუკეთესო ინტერესებზე. ყველა ქვეყანა ინდივიდუალურად წყვეტს, რომელი ტიპის პროფესიონალებს განათავსებს ბარნაჰუსის სახლში, თუმცა  მათ შორის აუცილებლად უნდა იყვნენ იურიდიული დახმარების მომსახურება, სამედიცინო შეფასება, და ბავშვის სოციალური, მენტალური და ფსიქიკური ჯანმრთელობის შემფასებლები -- ყველა სპეციალისტი, რომელიც ამ მოდელის ქვეშ იკრიბება, ერთმანეთში ინფორმაციას უნდა ცვლიდეს ბავშვის საუკეთესო ინტერესებიდან გამომდინარე. 

ესტონელმა ექსპერტმა დამსწრეებს სისტემის გრაფიკული აღწერა უჩვენა და აღნიშნა, რომ თითოეული ნაბიჯი კოორდინირებულად იდგმება. მისი თქმით, ბარნაჰუსის მოდელის გავრცელებას გლობალურად მხარს უჭერს ბალტიის ქვეყნების საბჭოს გაერთიანება -- დღესდღეობით ეს მოდელი 19 ქვეყანაშია გავრცელებული. ამ ქვეყნებს შორის არის საქართველოც, სადაც მოდელის დანერგვა ახლა იწყება. რადგანაც ბარნაჰუსის ერთ-ერთი მთავარი პრინციპია, რომ ყველაფერი იყოს გაზომვადი, ამიტომ საქართველომ კარგად უნდა შეისწავლოს სისტემა და გადაწყვიტოს როგორ მოარგოს იგი ქვეყანას. ესტონეთმა ეს მოახერხა 3 წელიწადში და ბარნაჰუსის სახლით ისარგებლა 2-დან 17 წლამდე ათასობით ბავშვმა. 

2. დისკუსია, კითხვები/პასუხები
ადამიანის უფლებათა სამდივნოს უფროსმა, ანა ბუჩუკურმა ექსპერტს სთხოვა გაეზიარებინა ინფორმაცია იმასთან დაკავშირებით, თუ როგორ არის ამ სისტემაში სასამართლო ჩართული.  Ann Lind-Liiberg-ის თქმით, ესტონეთში 14 წლამდე ბავშვის სასამართლოში დაკითხვა აკრძალულია. მოსამართლეს ბავშვთან შეხვედრა შეუძლია, თუმცა არა ჯვარედინი დაკითხვის ფორმატში. მისი თქმით, საჭიროა მოხდეს სისხლის სამართლის პროცედურების შესწავლა საქართველოში. ექსპერტმა მიმოიხილა გამომძიებლებისა და პოლიციის როლიც ბარნაჰუსის მოდელში და აღნიშნა, რომ მათ არ აქვთ სპეციფიკური როლები მინიჭებული, რადგან ბარნაჰუსის მოდელი გულისხმობს გუნდურ მიდგომას, სადაც თითოეულ უწყებას აქვს თავისი მისია, სადაც ყველაფერი კეთდება კანონის მიხედვით. 

სხდომის მონაწილეები დაინტერესდნენ, თუ როგორ ხვდება ბავშვი ბარნაჰუსის სახლში. ექსპერტის განმარტებით, ბავშვის გადმომისამართება სახლში ხდება ან ბავშვთა დაცვის სახელმწიფო სისტემიდან, საბავშვო ბაღებიდან, სკოლიდან ან პოლიციის მიერ, რადგანაც ბარნაჰუსის სახლის ერთ-ერთი მთავარი იდეა კონფიდენციალურობაა. ესტონეთში ასევე არსებობს სახელმწიფო ცხელი ხაზიც ბავშვებისთვის. თუ ბავშვი თვითონ უკავშირდება ცენტრს, პროცესში აუცილებლად ერთვება სხვა მხარეებიც. 

სხდომის თავმჯდომარემ აღნიშნა, რომ რომელიმე მოდელის ავტომატურად გადმოღება, ბუნებრივია, ვერ განხორციელდება და საქართველოში მოდელი უნდა მოერგოს ჩვენს რეალობას. თუმცა ესტონელი კოლეგების მიერ წარმოდგენილი რეკომენდაციები და გამოცდილება ძალიან მნიშვნელოვანია.

სხდომის დასასრულს, ანა ბუჩუკურმა აღნიშნა, რომ 1 მაისამდე უნდა შეიქმნას ცენტრის კონცეფცია, რაც საქართველოს მთავრობის განკარგულებითაა დავალებული. აუცილებელია, ყველა რელევანტურმა სახელმწიფო უწყებამ თავისი როლი თავადვე წარმოადგინოს, ვინაიდან კონკრეტული უწყების პასუხისმგებლობასა და როლს ბუნებრივია სხვა უწყება ვერ შეასრულებს. აღნიშნულის გათვალისწინებით, ადამიანის უფლებათა სამდივნო გააზიარებს ერთიან დოკუმენტს, რომელზეც თითოეული უწყების მიერ მიღებული უკუკავშირის/კომენტარების მიხედვით, კვლავ გაგრძელდება მუშაობა, მათ შორის, არასამთავრობო ორგანიზაციების ჩართულობითაც. 





ოქმი მომზადებულია: მერი ქაჯაია, სხდომის მდივანი 

			_________________________ ხელმოწერა 


ოქმი დამტკიცებულია: ანა ბუჩუკური, სხდომის თავმჯდომარე 

_________________________ ხელმოწერა

· ანა ბუჩუკური - საქართველოს მთავრობის ადმინისტრაცია (სხდომის თავმჯდომარე)
· ლელა აქიაშვილი - საქართველოს მთავრობის ადმინისტრაცია
· ქეთევან ტატუაშვილი - საქართველოს მთავრობის ადმინისტრაცია
· მერი ქაჯაია - საქართველოს მთავრობის ადმინისტრაცია (სხდომის მდივანი)
· ნინო ცაციაშვილი - საქართველოს შინაგან საქმეთა სამინისტრო
· ეკა დგებუაძე - საქართველოს განათლების, მეცნიერების, კულტურისა და სპორტის სამინისტრო
· ნინო შატბერაშვილი - სსიპ - საგანმანათლებლო დაწესებულების მანდატურის სამსახური
· ვეფხვია ლომიძე - საქართველოს იუსტიციის უმაღლესი საბჭო 
· ანა ივანიშვილი - საქართველოს იუსტიციის სამინისტრო
· მერი მაღლაფერიძე - სსიპ - სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო
· მაია გედევანიშვილი - საქართველოს სახალხო დამცველის აპარატი
· ნინო კიკაბიძე - სსიპ - ლევან სამხარაულის სახელობის სასამართლო ექსპერტიზის ეროვნული ბიურო
· Ann Lind-Liiberg - მოწვეული ექსპერტი, ესტონეთი
· მილენა ჰარიზანოვა - გაეროს ბავშვთა ფონდი (UNICEF)
· თეონა კუჭავა - გაეროს ბავშვთა ფონდი (UNICEF) 
· ნონა ციხელაშვილი - გაეროს ბავშვთა ფონდი (UNICEF)
· ნინო მელაძე - სსიპ - იურიდიული დახმარების სამსახური
· სალომე ბახსოლიანი - სახელმწიფო ინსპექტორის სამსახური
· ბაჩანა კვარაცხელია - სახელმწიფო ინსპექტორის სამსახური
· ჯაბა უსენაშვილი - საქართველოს გენერალური პროკურატურა
· ნანა ჩაფიძე - ევროპის საბჭო

